
Talba

MINUTI

Il-Minuti tal-Laqgħa Nru. 59 li saret fis-7 ta' Marzu, 2001, ġew konfermati.

RAPPORT TA' L-AWDITUR ĠENERALI GĦAS-SENA 1999

  THE CHAIRMAN (Onor. Leo Brincat):  L-items li għandna għad-diskussjoni llum huma:  Ministry of Finance - inland revenue (15% witholding tax; duty collected by commercial banks on credit cards and insurance policies); cost centres  u corporate issues (telephone lines with overseas dialing facility).
  Għaldaqstant biex nibdew id-diskussjoni nistieden fuq il-mejda magħna lill-Awditur Ġenerali u lil xi staff li jħoss li għandhom jakkumpanjawh.

Is-Sur Joseph G. Galea u s-Sur Paul Mallia ħadu posthom madwar il-mejda. 

  THE CHAIRMAN:  Qabel nibdew bid-diskussjoni tal-lum xtaqt nitlob lis-segretarja sabiex taqra korrispondenza li rċevejna mingħand is-Sur Joseph Scicluna, permanent secretary fil-Ministeru tal-Finanzi. 

  L-ISKRIVANA TAL-KUMITAT:  

Ms Anna Brincat

Secretary

Public Accounts Committee

House of Representatives

The Palace 

Valletta

Madam,

You will recollect that, in the course of the meeting of the Public Accounts Committee of the 7th March 2001, when the Committee was discussing the item "Variances in Revenue Projections" in the context of the Report of the Auditor General for the year 1999, the Committee instructed the undersigned to advise it in writing on the procedure to  be adopted by the Ministry of Finance to ensure that the required details on the reasons for variances in Revenue projections are provided to the Treasury for inclusion in the Financial Report.

In this respect, I am to inform you that the Budget Office of this Ministry will provide the Treasury with the relevent information during the first quarter of the financial year so that this can be duly included in the Financial Report.  The Financial Report will duly acknowledge the source of this information.

Yours sincerely,

J. Scicluna

Permanent Secretary

cc. Director (Budget Office)

      Director (Treasury)

  THE CHAIRMAN:  Nistieden fuq il-mejda magħna lis-Segretarju Permanenti fil-Ministeru tal-Finanzi u lil xi uffiċjali li jħoss li għandhom jakkumpanjawh.  

Is-Sur Joseph Scicluna, is-Sur Adrian Chetcuti u s-Sur Tony Imbroll ħadu posthom madwar il-mejda.

  THE CHAIRMAN:  Nistgħu nibdew bl-ewwel item li jittratta l-15% witholding tax li taqa' taħt l-Inland Revenue.  Forsi bħala l-ewwel kumment nieħu sfond mill-iżviluppi li kien hemm fir-Rapport ta' l-Awditur fejn qed jintqal li fid-dawl tan-nuqqas li kien hemm fuq din l-item kien hemm konsultazzjonijiet mal-Kummissarju ta' l-inland revenue, u dan aċċetta l-parir tan-National Audit Office u kellu l-intenzjoni - dan kien ovvjament dejjem fi żmien li ġie compiled dan ir-rapport - li joħroġ ir-regulations legali neċessarji permezz ta' legal notice.  Jien għalhekk nixtieq nibda billi nistaqsi lis-Sur Scicluna jekk issa li għadda ftit taż-żmien minn meta ġie ppubblikat ir-Rapport ta' l-Awditur, l-Inland Revenue effettivament ħariġx din il-legal notice li tirrikjedi quarterly returns min-naħa tal-banek kummerċjali li jkunu juru kemm it-total ta' l-interessi mħallsa kif ukoll l-ammont ta' witholding tax li jkun ġie mħallas fuq l-interessi nfushom.  

  IS-SUR JOSEPH SCICLUNA (Segretarju Permanenti fil-Ministeru tal-Finanzi):  Mr Chairman, bil-permess tal-Kumitat naħseb li jkun aħjar li jirrispondi għal din id-domanda s-Sur Chetcuti.

  THE CHAIRMAN:  Is-Sur Chetcuti.

  IS-SUR ADRIAN CHETCUTI (Kummissarju tat-Taxxi Nterni): Mr Chairman, l-enabling provision biex il-Ministru jkun jista' joħroġ il-legal notice saret fl-Income Tax Act permezz ta' l-Att Nru. IX ta' din is-sena li għadda mill-Parlament fi Frar li għadda.  As such, legal notice biex inkunu nistgħu naħsbu għall-iskop li l-banek ikunu jistgħu jagħtuna quarterly returns s'issa għadha ma ġietx ippubblikata pero` qegħdin naħdmu fuqha.  Diġa` kien hemm xi konsultazzjonijiet mal-banek u mal-financial institutions, pero` sar l-ewwel pass għaliex ħarġet legal notice fejn qed tispeċifika r-requirement bħala payors imma fir-rigward ta' dak li jolqot l-authorised financial intermediaries, jiġifieri dawk li se jkunu responsabbli biex jiġbru t-taxxa taħt il-collective investment schemes.  

  Il-legal notice li se tkopri l-banek se tkun aktar ikkomplikata fis-sens li l-banek għandhom diversi tipi ta' accounts u allura biex ikunu jistgħu jagħtuna ċerti dettalji tirrikjedi ċerta informazzjoni aktar dettaljata u aktar komplessa.  Żgur li għal dak il-għan iridu jsiru arranġamenti sewwa mal-banek dwar kif se jagħtuna din l-informazzjoni minħabba l-fatt li hemm ċerti interessi li ma jistgħux iżommu 15% witholding tax, u mill-banda l-oħra lanqas jistgħu jagħtuna l-informazzjoni fl-aħħar tas-sena.  Qed nirriferi l-iktar għan-non-residents fejn ma tinżammx il-15%.  Min-naħa l-oħra fil-każ tar-residenti hemm ħafna tipi ta' accounts b'currencies differenti u allura biex inkunu nistgħu nirrikonċiljaw fl-aħħar tas-sena u naraw jekk dik it-taxxa li qed tinżamm hijiex relatata attwalment ma' l-interessi, se tkun ftit aktar komplikata.

  THE CHAIRMAN:  Għas-sodisfazzjon tal-Kumitat u anke ta' l-Awditur Ġenerali li qiegħed preżenti, tista',  mingħajr ma tkun neċessarjament speċifiku, tagħti data indikattiva sa meta taħseb li l-pożizzjoni tkun regolarizzata?

  IS-SUR ADRIAN CHETCUTI:  Nittama li fi żmien sitt xhur oħra nkunu rregolarizzajna l-pożizzjoni.

  THE CHAIRMAN:  Il-Kumitat jieħu nota tar-rimarka li għamel il-Commissioner of Inland Revenue.  Aktar kummenti?  Ma jidhirx li hawn u għaldaqstant nistgħu ngħaddu għall-item li jmiss li tittratta d-duty collected by commercial banks f'dak li għandu x'jaqsam ma' credit cards u ma' insurance policies min-naħa ta' kumpanniji ta' assigurazzjoni.  Kummenti?  L-Onor. Gatt.

  ONOR. AUSTIN GATT (Ministru tal-Ġustizzja u Gvern Lokali):  Naħseb li l-ewwel kumment huwa simili għall-kumment li għamel iċ-chairman fir-rigward ta' l-item preċedenti, jiġifieri jekk jistax ikollna update tal-pożizzjoni minn mindu ħareġ ir-Rapport ta' l-Awditur.  

  IS-SUR TONY IMBROLL (Director, Capital Transfer Duty):  Il-liġi tal-credit cards daħlet fl-1998 u kienet għadha fil-bidu, pero` wara li ħareġ ir-Rapport ta' l-Awditur inħarġet ċirkolari liż-żewġ banek ewlenin - wieħed mill-banek għandu biss numru żgħir - li għandhom numru konsiderevoli ta' credit cards, u nista' ngħid li llum il-ħlas qed isir minn kull bank fi żmien 15-il ġurnata minn meta jagħlaq iż-żmien ta' compounding.  Illum wasalna fi stadju li fi żmien 15-il ġurnata wara li jagħlaq il-compounding period isir il-ħlas.  Jirriżulta wkoll li l-arretrati li kien hemm, inġabru sa l-aħħar ta' Jannar ta' din is-sena.  Wieħed irid jiftakar ukoll li l-banek għandhom l-awdituri nterni li jirrikonċiljaw kull xahar man-numru ta' credit cards u l-ġbir tat-taxxa, u once li l-pagamenti qed isiru fil-pront, ma naħseb li nistgħu nagħmlu xejn iżjed.

  ONOR. AUSTIN GATT:  Pero` mil-lat tad-dipartiment hemm spettorat biex jiċċekkja li dawk il-pagamenti huma relattivi għall-ammont ta' credit cards li fil-fatt jinħarġu?

  IS-SUR TONY IMBROLL:  Le, wara li sar ir-Rapport ta' l-Awditur aħna ktibna lill-banek u huma, min-naħa tagħhom, qed jagħtuna n-numru ta' credit cards u l-ammont dovut, jiġifieri Lm7 fuq kull credit card, kemm jekk tkun ġdida kif ukoll jekk tiġi renewed.  Għar-rigward tal-credit cards m'hemm l-ebda spettorat min-naħa tad-dipartiment li jmur il-banek u jara attwalment, meta dawn l-istess banek għandhom l-awdituri tagħhom interni u anke esterni.

  THE CHAIRMAN:  Aktar kummenti? L-Onor. Hyzler.

  ONOR. GEORGE HYZLER (Segretarju Parlamentari):  Ftit taż-żmien ilu naf li kienet teżisti problema - ma nafx jekk issolvietx - rigward artiklu 25 tad-Duty on Documents and Transfers Act rigward l-ammont ta' duty li jitħallas fil-każ ta' travel insurance.  Dan l-artiklu jirriferi għal 10% duty payable and agreed yearly premium jew fil-każ ta' compounded premium, 10% ta' l-agreed premium b'minimum duty ta' Lm5.  Għandi l-impressjoni - ikkoreġuni jekk għandi żball - li din qed tiġi nterpretata li tinkludi l-ħlas ta' premium fuq travel insurances u dan meta ma naħsibx li huwa l-każ li dawn it-tip ta' insurances wieħed jagħmilhom on a yearly basis għalkemm mhux eskluż li jistgħu jsiru hekk.  Hekk hu fil-fatt?

  IS-SUR TONY IMBROLL:  Iva, nikkonferma li hekk hu.  Il-Lm5 minimum duty trid titħallas fuq kull travel insurance.

  ONOR. GEORGE HYZLER:  Sur Imbroll, jidhirlek li dan l-artiklu tal-liġi m'għandux jiġi nterpretat li jkopri dik it-tip ta' polza?  Fil-fatt jekk tara l-wording ta' l-artiklu ssib li dan qed jitkellem fuq "agreed yearly premium".  Jien qed nipprova niftakar argument li kont għamilt xi ftit ta' żmien ilu meta kont nipprattika ta' avukat, liema argument kien li meta tbidlet il-liġi effettivament eskludiet mill-ambitu tagħha dawk il-poloz li ma tagħmilx an agreed yearly premium fuqhom għaliex il-liġi speċifikament issemmi "agreed yearly premium".  Allura meta fuq travel policy, li normalment tkun tiswa taħt l-Lm10, qed tpoġġi a minimum charge ta' Lm5 taxxa ma naħsibx li tkun qed issegwi l-ħsieb tal-gvern għaliex il-minimum duty ta' Lm5 charegeable under this section qed tirriferi għall-agreed yearly premium.  Li qed nissuġġerixxi jien huwa li wieħed jara ftit il-policies li ma titħallasx premium għalihom fuq bażi ta' sena fejn allura l-Lm5 li qed titħallas hija żejda.  

  IS-SUR TONY IMBROLL:  Wieħed jara din anke mill-aspett legali u jekk ikun hemm bżonn nieħdu parir legali mingħand l-Avukat tar-Repubblika.  Jekk jirriżulta li huwa hekk allura nbiddlu s-sistema li qegħdin nużaw illum, jiġifieri li niġbru Lm5 minimum fuq kull policy.  

  ONOR. GEORGE HYZLER:  Jew hekk,  jew inkella tiġi emendata l-liġi.  

  THE CHAIRMAN: Jiena nitlobkom tinvestigaw ftit min-naħa tagħkom u wara li tagħmlu l-investigazzjoni tagħkom tiktbulna bħala Kumitat ħalli taġġornawna dwar il-pożizzjoni u d-deliberations li jsiru min-naħa tagħkom sabiex anke aħna stess inkunu aġġornati aktar.  

  Aktar rimarki?  L-Onor. Pullicino.

  ONOR. GEORGE PULLICINO (Segretarju Parlamentari):  Rigward il-mistoqsija li għamel l-Onor. Gatt dwar jekk hux qed ikun hemm inspection xtaqt nirriferi għal paġna 112 tar-Rapport ta' l-Awditur fejn qed jingħad li:

"Payments of duty collected by commercial banks were not accompanied by any type of  breakdown  (by branch, number of credit card holders, etc.)".

Minn dak li spjegajt tajjeb int, Sur Imbroll, jidher li relattivament hekk għadu jiġri.

  IS-SUR TONY IMBROLL:   Le, issa qed jagħtuhulna. 

  ONOR. GEORGE PULLICINO:  Anke maqsum bil-branka u n-number of credit cards, etc?
  IS-SUR TONY IMBROLL: Le, mhux daqshekk għaliex huma għandhom iċ-ċentru u jinġabar kollox hemmhekk.

  ONOR. GEORGE PULLICINO:  Proprju din hija l-mistoqsija tiegħi.  X'informazzjoni qed tingħata?

  IS-SUR TONY IMBROLL:  In-numru ta' credit cards, dawk li huma renewed u  dawk li huma ġodda u l-ammont ta' Lm7 fuq kull card. 
  ONOR. GEORGE PULLICINO:  Jiġifieri bażikament kulma qed ikun hemm tellying ta' kollox.

  IS-SUR TONY IMBROLL:  Eżatt.

  THE CHAIRMAN:  Hawn iżjed kummenti fuq dan l-item?  Jidher li m'hawnx għalhekk nistgħu ngħaddu għall-item dwar l-insurance companies.

  Fil-fatt hawnhekk meta l-Awditur Ġenerali għamel il-final recommendations tiegħu tkellem kemm dwar il-ħruġ ta' ċirkolari lill-insurance companies kollha fejn dawn jiġu mitlubin jaderixxu mal-compounding regulations u anke sabiex jitwaqqaf ad hoc inspectorate team li effettivament kellu jiġi revamped.  Xtaqt nistaqsi jekk din iċ-ċirkolari intbagħatitx u x'passi ttieħdu biex jitwaqqaf dan l-ad hoc inspectorate team, jekk twaqqaf meta twaqqaf u jekk ma twaqqafx meta hu mistenni li jitwaqqaf.

  IS-SUR TONY IMBROLL:  L-inspectorate team ġie mwaqqaf minn tlieta min-nies fid-dipartiment madwar  sitt xhur ilu u qed isiru l-ispezzjonijiet fil-kumpanniji ta' l-insurances u ċ-ċirkolari ntbagħtet ukoll.  Din kellha l-effett mixtieq, tant li sar il-ħlas kollu sa Diċembru li għadda u hemm xi arretrati żgħar li ndirizzajnihom ukoll.  Fil-fatt mill-istess dħul tas-sena 2000 jirriżulta li kien hemm qabża ta' Lm600,000 fuq l-1999 li ma jinkludux biss arretrati imma xi affarijiet li qed isib l-istess team ta' l-ispettorat li qed imur għand il-kumpanniji u jiċċekkja l-kotba.

  THE CHAIRMAN:  Intom għarraftu lill-Awditur Ġenerali b'dan l-iżvilupp?

  IS-SUR TONY IMBROLL:  Le, għadna ma nformajnihx.

  THE CHAIRMAN:  Sur Galea, forsi tixtieq tgħaddi xi kumment?

  IS-SUR JOSEPH G. GALEA (Awditur Ġenerali):  Għalkemm għadu ma kitibx x'għadda u x'riżultati kellu, in-nies li marru fuq il-post diġa` għandhom idea li kien hemm a positive outcome mill-interventi li saru.

  THE CHAIRMAN:  Dan il-punt qed jiġi nnotat min-naħa tal-Kumitat.  Aktar mistoqsijiet fuq din l-item?  Ma jidhirx li hawn, aktar u aktar meta jidher li ġie rrapportat progress fuqu.

  L-item li jmiss issa jirrigwarda l-cost centres.  Mir-Rapport ta' l-Awditur Ġenerali jidher li fl-imgħoddi kienet il-prattika għal diversi snin li l-financial statements jinkludu l-ispiża attwali ta' dawn il-cost centres.  Fil-fatt xtaqt nistaqsi x'kienet ir-raġuni għalfejn din il-prattika ma baqgħetx tiġi miżmuma u x'inhi l-fehma min-naħa tal-Ministeru tal-Finanzi għal din ir-rakkmandazzjoni li qed jagħmel l-Awditur Ġenerali.  

  IS-SUR SAVIOUR GAUCI (Direttur ta' l-Uffiċċju tal-Budget):  Meta aħna nippubblikaw l-estimi finanzjarji, li huma l-bażi li fuqhom tiġi vvotata l-istima għan-nefqa, aħna nqassmu l-flus l-ewwel bħala voti imbagħad bħala items u bħala kategoriji.  Dan l-iżvilupp beda fl-1992; qabel kien hemm il-flus ivvotati mhux b'sistema kategorika imbagħad rajna li tajjeb ikun hemm sistema uniformi anke for the sake of comparison.  F'dawn l-aħħar snin instab li tajjeb li d-dipartimenti jinqasmu bil-cost centres.  Din hija sistema amministrattiva u minn sena għal oħra ma jibqgħux uniformi.  Nieħdu per eżempju l-vot t'Għawdex.  Meta oriġinajna l-cost centres ħassejna li għandhom ikunu taħt il-corporate services, customer care, etc., imbagħad wara li għaddejna minn ċerta learning curve rajna li aħjar li dawn jinbidlu biex indaħħlu sistema ta' health u education.  

  Meta t-Teżor allura qed jara din il-bidla kontinwa fl-estimi tagħna u meta qed iqabbel ir-requirements tiegħu legali, sabha impossibbli li jinkorpora din l-informazzjoni fil-financial report għaliex il-financial report għal kull biċċa informazzjoni, jagħti l-figura attwali tas-sena ta' qabel, il-budget li ġie approvat mill-Parlament, il-figura attwali tas-sena l-ġdida u l-varjazzjoni bejn il-budget ta' sena u l-actual.  M'hux possibbli li inti jkollok vot ta', per eżempju, il-foreign affairs li għandu madwar 26 cost centre, wieħed għal kull ambaxxata, għaliex tispiċċa b'rapport kbir daqs il-Bibbja.  Għalhekk it-Teżor ħass li biex hu jottempora ruħu mal-liġi u jagħmel pubblikazzjoni readible u b'informazzjoni li hija neċessarja għal min qed jaqraha, bħala responsabbilta` finanzjarja żamm lilu nnifsu limitat għall-informazzjoni li qegħdin naraw fir-rapport ta' l-1999.  Sintendi l-ewwel reaction tagħna kienet li staqsejna lill-accountant general jekk f'każ li wieħed ikollu kurżita` dwar x'intnefaq taħt ċertu cost centre jistax jikseb dik l-informazzjoni, pero` hu qalilna li stajna nserrħu moħħna li kulmin ikollu bżonn xi informazzjoni għaliex tinteressah u din ma tkunx ippubblikata, huwa jkun jista' jagħtihielu bid-dettalji kollha upon request.

  THE CHAIRMAN:  Is-Sur Galea għandu xi kummenti dwar dan?

  IS-SUR JOSEPH G. GALEA:  Mr Chairman, jiena napprezza li jkun hemm ċerti diffikultajiet pero` wieħed irid japprezza wkoll li l-uffiċċju tiegħi qiegħed jagħmel minn kollox biex kemm jista' jkun il-Parlament, dak li l-Membri kollha jkunu vvotaw dwaru meta jitressqu quddiem il-Kamra l-estimi - kif qed jgħid sewwa s-Sur Gauci  l-budget qed jiġi ppreżentat by cost centre - ikollu l-performance anke from the financial point of view, cost centre by cost centre; kif mar din is-sena u kif mar is-sena l-oħra.  Naħseb ukoll li għal kull dipartiment hija għodda maniġjerali qawwija meta hu jkun jaf fejn qiegħed.  

  Huwa tajjeb li hawnhekk qegħdin nisimgħu li l-accountant general għandu available dan il-materjal, pero` for the last three years din l-informazzjoni  kienet qed tiġi ppubblikata fil-financial report by cost centre.  Jien naħseb li jekk l-uffiċċju tiegħi jasal biex jiċċertifika kull cost centre, inkunu wasalna għal ċerta professjonalita` li kemm il-Parlament kif ukoll il-pajjiż jixirqilhom.  Għalhekk nerġa' ngħid li napprezza li jista' jkun hemm xi diffikultajiet, pero` jekk dawn huma diffikultajiet mekkaniċi, nissuġġerixxi li l-Ministeru tal-Finanzi jara x'jista' jsir, dejjem jekk m'hemmx diffikultajiet li aħna m'aħniex naraw, ħalli fuq ir-rapport tibqa' tiġi rrapportata l-informazzjoni by cost centre.

  THE CHAIRMAN:  Is-Sur Gauci.

  IS-SUR SAVIOUR GAUCI:  Kif iddiskutejna dan l-aħħar, il-financial report se jibda jkollu informazzjoni li llum m'hijiex qiegħda tiġi ppubblikata fuqu, bħal per eżempju, bank guarantees, loans tal-corporations, arrears of revenue u anke  spjegazzjoni fuq ir-revenue b'differenza bejn l-attwali u dak li ġie ppubblikat fl-estimi.  Għalhekk se jkun hemm żviluppi ta' aktar informazzjoni u sintendi aktar ħxuna.  Jista' jkun għalhekk li t-Teżor jipprova, minflok ikompli jħaxxen din l-imbierka pubblikazzjoni jara kif iħalliha aktar friendly.  Barra minn hekk, tajjeb li wieħed jgħid x'inhi s-saħħa tal-cost centre.  

  Id-dipartiment qed iqassam il-cost centres b'mod orrizontali, jiġifieri vot ta' Lm100 jitqassam Lm20 fuq kull cost centre u meta mbagħad matul is-sena d-dipartiment iħoss li għandu bżonn jispostja horizontally u mhux vertically, bejn figura u oħra biex ikollu flus biżżejjed x'jonfoq, lanqas biss għandu bżonn jiġi għand il-finanzi.  Għalhekk aħna nħossu li l-istima li jkun għamel fil-bidu, jista' jkun li ma jkollhiex dik l-attenzjoni umanament possibbli qabel is-sena għaliex barra l-battikata li għandu biex iqassam il-vot vertikali fuq utilities, hospitality, travel, wages, overtime, eċċ., li allura hija vertikali, irid ukoll jieħu l-battikata u juża s-sapjenza tiegħu xahrejn qabel l-aħħar tas-sena biex joħorġ dawn il-figuri.  Li jkun qed isir bażikament huwa li f'Novembru ssir stima biex tara kif tista' tonfoq matul is-sena.  Allura fil-każ tal-Foreign Affairs ikollhom jaraw kemm se jqassmu telefonati għal pajjiżi oħra, jekk hux Lm10 jew Lm12 u d-Director Corporate Services irid joqgħod jispostja, kif qed jagħmel, dik il-biċċa flus taħt l-utilities amministrattivament waħdu.  Issa biex imbagħad terġa' tippubblika dan u tgħid li f'Cairo infaqt Lm4 minflok Lm3 fuq utilities, fl-umiljazzjoni tiegħi naħseb li huwa daqsxejn iż-żejjed.

  THE CHAIRMAN:  Qabel ma ngħaddi biex nisma' l-kummenti ta' l-Onor. Membri l-oħra ta' dan il-Kumitat xorta waħda ngħid li għandu jingħata ċertu weight u ċerta konsiderazzjoni l-fatt li l-Awditur Ġenerali mhux biss għamel ir-rimarki tiegħu bil-miktub fir-rapport imma anke llum, minkejja l-ispjegazzjoni elaborata li ta s-Sur Gauci, xorta għadu jħoss l-utilita` ta' dan it-tagħrif minkejja li jkun proċess daqsxejn laborjuż biex jiġi compiled.  Jiġifieri filwaqt li se niftaħ għad-diskussjoni għall-kollegi tiegħi, nixtieq li meta aħna naslu għal xi forma ta' konklużjoni, mhux għal din l-item biss imma anke għal items oħrajn li jkollna għad-deliberazzjoni tagħna, inqisu dejjem is-saħħa jew il-weight li jkun qed jagħti fir-rakkmandazzjonijiet tiegħu l-Awditur Ġenerali.  Jista' jkun hemm ċirkostanzi fejn l-Awditur qed jinnota ħaġa u sempliċement jgħid li jkun mixtieq forsi li minflok "hekk" isir "hekk", imma meta jkollok rakkmandazzjoni li jkollha ċerta saħħa anke fil-mod kif tkun worded u wieħed jisma' lill-Awditur itenni l-istess ħaġa bl-istess enfasi bil-fomm fil-laqgħa, naħseb li importanti li aħna bħala Kumitat, u anke min ikun qiegħed jipparteċipa min-naħa tal-ministeru kkonċernat, nagħtu din il-consideration xierqa għaliex inkella dan il-Kumitat ma jkunx qed jilħaq l-għanijiet tiegħu li jipprova jikseb ċerti riżultati marbutin mar-rakkmandazzjonijiet ta' l-Awditur.  

  L-Onor. Austin Gatt.

  ONOR. AUSTIN GATT:  Sur Gauci, jekk fhimtek sew, inti għedt li l-Awditur għandu aċċess għall-informazzjoni on a cost centre basis.  Jekk membru parlamentari jitlob li ċertu vot irrapportat fil-financial statements jingħatalu on a cost centre basis, ikollu aċċess għal din l-informazzjoni?

  IS-SUR SAVIOUR GAUCI:  Iva, jingħata kull informazzjoni li jitlob.

  ONOR. AUSTIN GATT:  Mr Chairman, qed ngħid hekk għax naħseb li d-differenza bejn il-Ministeru tal-Finanzi u l-Awditur m’hijiex tant l-aċċessibbilta` ta' l-informazzjoni imma l-pubblikazzjoni per se.  Rigward il-pubblikazzjoni sinċerament ngħid li ma nafx kemm minna joqogħdu jidħlu line line f’dawk it-tip ta' accounts li jiġu ppubblikati, pero` aktar minn hekk, naħseb li l-konsiderazzjoni prinċipali hija jekk fis-sistemi ta' management moderni l-cost centre għadux rilevanti daqshekk.   

  Ir-realta` illum hija li l-financial management isir on a higher level than a cost centre basis, jiġfieri l-iskop prinċipali ta’ min ikun qed jagħmel il-management tal-flus - tista' tkun ta' intrapriża, jista' jkun ta' dipartiment tal-gvern u tista' tkun kumpannija kummerċjali - huwa li jżomm within budget parameters.  Jekk ikun hemm branka ta' factory kbira u l-mother company tkun tat lill-manager Lm500,000 f'sena biex jonfoq, dak il-manager li jimportah huwa li ma jonfoqx iktar minn Lm500,000, mhux tant li naqqas Lm20,000 mill-canteen u tefagħhom fuq purchasing.  The financial control fid-dinja moderna ssir at a much higher level milli on a cost centre basis għax il-cost centre basis ħafna drabi - u nafu li din qiegħda wkoll fil-gvern - hija biss indikattiva tar-riżultat fl-aħħar tas-sena, filwaqt li l-projection in the beginning of the year, meta jiġu sottomessi l-business plans mid-dipartimenti varji li jsiru sena u nofs qabel ma tagħlaq is-sena relattiva, fir-realta` huma aktar guess work minn ħaġa oħra.  Kulħadd jaf li l-budget jaħdem b’mod li tara x'infaqt fl-aħħar sena kurrenti li għandek u tipprova tippjana fuqha.  Il-mentalita` ta' kulħadd hi li żżid xi ħaġa, normalment mhux fuq actuals, għaliex il-finanzi se jaqtgħulek żgur.

  Jien qed nagħmel dan l-argument għaliex naħseb li b'mod ġenerali - jien m’għandi xejn kontra li jiġi ppubblikat id-dettall, anzi nista’ ngħid li r-rakkmandazzjoni tista’ ssir - irridu nifhmu li llum the financial management għandu jkun not on a cost centre basis għaliex b’hekk ma tantx se jkollok management serju.  Wara kollox the ultimate aim huwa li jekk dipartiment fil-budget ingħata Lm150,000, ma jinqabiżx l-ammont.  Manager tajjeb - u jiena ngħid li hekk għandu jkun - għandu jkollu l-kapaċita` li jagħmel il-variations bejn il-cost centre skond x'għandu bżonn.  U jekk m'għandux dik il-kapaċita` u joqgħod ma jiċċaqlaqx biex ma jmurx l-Awditur jirrapportalu xi varjazzjoni bejn dak ivvotat u l-actual u jkollu xi argument negattiv jew hawnhekk jew x'imkien ieħor, fl-opinjoni tiegħi m'huwiex manager tajjeb.  Jiġifieri  the flexibility of changing between cost centres but always keeping within budget parameters, fl-opinjoni tiegħi għandha tkun l-għan tal-management modern li għandu jkollna fil-gvern u li naħseb li m'għandniex biżżejjed għaliex hawn wisq nies jibżgħu li jekk ma jżommux anke mal-line vote ta' ċerti affarijiet, se taqa' id-dinja.  Dik fl-opinjoni tiegħi llum m'għadhiex il-filosofija li għandna nużaw il-finanzi biha.

  THE CHAIRMAN:  L-Onor. Pulliicino.

  ONOR. GEORGE PULLICINO:  Mr Chairman, biex norbot ma’ dak li qal l-Onor. Gatt, naħseb li l-bażi tad-diskussjoni tagħna għandha tkun jekk effettivament is-sistema tal-cost centres hijiex waħda vijabbli.  Jekk irridu nkomplu nirrendu lin-nies tas-servizz pubbliku bħala sempliċement book-keepers, naħseb li m'għandna xejn x'nagħmlu ħlief li mmorru għal sistema riġida.  Jien ma naħsibx li dan huwa l-mod kif għandu jitmexxa s-servizz pubbliku.  Jien naħseb li wieħed irid iżomm ammont ta' flessibbilta` fil-management tal-finanzi filwaqt li fl-istess ħin ikun hemm aċċessibbilta` għall-informazzjoni.  

  Minn dak li ntqal hawnhekk jien qed nifhem li primarjament id-diffikulta` tad-dipartiment ġejja minn li jippubblika, pero` jien ngħid li at this day and age jista' jkollok aċċessibbilta` għall-informazzjoni mingħajr il-ħtieġa li wieħed jippubblikaha, jiġifieri jistampaha. Issa jekk din l-informazzjoni għandhiex tkun on line jew fuq compact disk jew b’mod ieħor, hija kwestjoni oħra, imma li wieħed jippubblika biex ngħidu ppubblikajna l-cost ta' kull cost centre, naħseb li ma tkunx ħaġa prattika.  Jiġifieri jien naħseb li hawnhekk għandna żewġ argumenti; l-ewwel jekk effettivament irridux li norbtu lilna nfusna mad-definizzjoni limitata tal-cost centre u jekk niddeċiedu li norbtu, x’tip ta' aċċess jista' jkun hemm għall-informazzjoni.  Jiġifieri filwaqt li tinżamm l-idea ta' l-Awditur li jkun hemm aċċessibbilta` għall-informazzjoni, irridu naraw x'tip ta' aċċessibbilta` għandu jkun hemm għal dik l-informazzjoni.

  THE CHAIRMAN:  Jiena inħoss li għandi nerġa' ninvolvi daqsxejn lill-Awditur Ġenerali għaliex hawnhekk l-issue at stake, kif fisser tajjeb l-Onor. Pullicino, m'hijiex sempliċement l-aċċessibbilta` ta' l-informazzjoni jew it-tip ta' informazzjoni imma qed nittekiljaw il-core issue nnifisha, dik ta' jekk għandux ikun hemm cost centres.  Min-naħa ta' l-Audit Office, bl-esperjenza tagħkom ta' dawn l-aħħar snin, rajtu xi forma ta' evoluzzjoni fir-role tal-cost centres jew jekk għandux wieħed jiddepartixxi minnha għal linji differenti ta' management?

  IS-SUR JOSEPH G. GALEA:  Minn meta l-estimi u l-budget bdew jidhru bil-cost centre kien hemm ċertu żvilupp f’dak li jirrigwarda dixxiplina u accountability minn kull dipartiment u azjenda.  In-neċessita` li wieħed jittrasferixxi fondi minn line item għal ieħor ħadet ħsiebha l-istess liġi billi għamlet allowance għall-virements biex b’hekk wieħed ma jkolli ebda diffikulta` biex jopera.   Aħna qed ngħidu li l-fatt li l-gvern qed jippreżenta l-budget tiegħu on a cost centre basis u l-fatt li qed jiġġustifika kull attivita` li qed jippromwovi matul is-sena ta’ wara, għandu jiġi rifless ukoll fil-mod kif jidher li jkun intnefaq dak il-vot.  Aħna bl-ebda mod m'aħna se nidħlu fil-meritu - ħlief forsi biex ngħaddu xi kumment - dwar li f’ċertu line item fl-estimi kien hemm ħsieb li jintnefaq Lm100,000 u spiċċaw intnefqu Lm50,000 jew Lm150,000; dik hija materja ta’ policy u hemm liġi li tippermetti kif għandu jsir dan. 

  Aħna min-naħa ta' l-audit qed ngħidu li l-format tar-report għandu jkun konformi mal-preżentazzjoni ta' l-estimi.  Barra minn hekk, meta għada pitgħada l-uffiċċju tiegħi jkun f’pożizzjoni li jibda jidħol anke fuq value for money audit, jekk l-informazzjoni dwar kif mar cost centre ma’ ieħor ma tkunx qiegħda a konoxxenza tal-Parlament, ma nkunux nistgħu noħolqu performance indicator biex naraw jekk l-operat tjiebx jew le.  Lilna l-esperjenza tgħallimna li aktar ma jkun hemm dettalji, aktar wieħed ikun jista' jikkompara performance ta' sena ma’ oħra, u performace ta' dipartiment ma’ ieħor. Issa jekk kemm-il darba l-budget u l-estimi qegħdin jiġu ppreżentati fil-format ta' cost centres ...  Minn dawn l-aħħar ħames snin aħna bdejna nkunu on line mad-Dipartiment tat-Teżor u b’hekk inkunu nafu x’qed jiġri f’kull dipartiment u f’kull cost centre; li jonqos huwa li din l-informazzjoni tiġi ppubblikata bħalma kien qed isir qabel.  Aħna min-naħa tagħna nistgħu nġibu dik l-informazzjoni, pero` bħala Parlament ikun irid jagħmel ċerti domandi biex ikun jista’ jikkompara like with like. 

  THE CHAIRMAN:  Is-Sur Gauci.

  IS-SUR SAVIOUR GAUCI:  Quddiemi għandi kopja tal-financial report u minnu wieħed jista’ jara li kemm il-Parlament kif ukoll iċ-ċittadini jistgħu jevalwaw id-differenza bejn l-istima li morna biha l-Parlament u kemm attwalment intnefaq u anke jekk hux plus jew minus.  Għalhekk wieħed faċilment jista’ jiġbed l-attenzjoni ta’ xi dipartiment jekk ikun il-każ.  Meta aħna konna nippreżentaw il-cost centres, konna nippreżentaw l-actual figure mingħajr paraguni u mingħajr differenza fl-estimi.  Jekk imbagħad wieħed irid jagħmel dan irid bil-paċenzja kollha jaqbad il-ktieb ta' sena u nofs ilu u joqgħod jikkompara. Naturalment, kif qal l-Awditur Ġenerali, issa sta għad-deċiżjoni tal-Kumitat.

  THE CHAIRMAN:  Sur Gauci, għall-benefiċċju tal-Kumitat xtaqt nistaqsi jekk intomx marbutin b'ċerta data speċifika għall-publication tal-financial report.  

  IS-SUR SAVIOUR GAUCI:  Nippubblikawh f’Ġunju ta' kull sena.

  THE CHAIRMAN:  Aktar kummenti?  L-Onor. Hyzler.

  ONOR. GEORGE HYZLER:  Ħalli nara iniex nifhem tajjeb.  Meta jiġu ppubblikati l-estimi mal-budget ikun hemm il-comparison tal-cost centres li mdorrijin bih; ikun hemm tliet kolonni - kemm kien ivvotat, kemm attwalment intnefaq u kemm qed jiġi propost għas-sena d-dieħla.  

  IS-SUR SAVIOUR GAUCI:  Ikun hemm imma by vote mhux by cost centre.  Fil-fatt qatt ma sar by cost centre.  

  THE CHAIRMAN:  L-Onor. Abela.

  ONOR. CARMELO ABELA:  Ladarba s-Sur Gauci semma' l-financial report, xtaqt nistaqsi x'inhi r-raġuni li l-financial report jiġi ppubblikat f'Ġunju u mhux qabel. 

  IS-SUR SAVIOUR GAUCI:  Is-sena finanzjarja tagħlaq f'Diċembru u t-Teżor għandu ċans sa Marzu biex jagħlaq il-kotba tiegħu u jsir l-auditing tagħhom. Skond section 65 tal-Financial Administration and Audit Act huwa jrid jippubblika l-informazzjoni by vote fil-Gazzetta tal-Gvern by the end of March of each year.  Imbagħad għandu tliet xhur oħra ċans biex jagħmel proof reading u jiġi ppubblikat il-financial report.  L-informazzjoni li finalment tiġi ppubblikata fir-rapport hija ħafna aktar dettaljata minn dik li tiġi ppubblikata tliet xhur qabel fil-Gazzetta tal-Gvern. 

  ONOR. CARMELO ABELA:   Qed nistaqsi għalfejn jiġi ppubblikat dak iż-żmien għaliex naħseb li dan jorbot ma' dak li qed jgħid l-Awditur Ġenerali u jista' jgħin sabiex ikun hemm kontroll kmieni kemm jista' jkun u stampa aktar ċara.  B’li qalilna s-Sur Gauci issa nafu li almenu sa Marzu jkun hemm diġa` stampa li toqrob lejn ir-realta`, għalkemm mhux daqstant dettaljata. 

  Jien xtaqt nistaqsi x’tip ta’ kontroll għandu l-Ministeru tal-Finanzi, li allura huwa responsabbli mill-infieq tal-gvern u minn dawn il-cost centres kollha, matul is-sena biex jara li cost centre kemm jista’ jkun ikun qiegħed on track f’dak li huwa nfieq tal-vot, anke biex ikollu idea aħjar fid-dawl tal-preparazzjoni għall-budget tas-sena ta' wara.

  THE CHAIRMAN:  L-Onor. Pullicino.

  ONOR. GEORGE PULLICINO:  Jista' jkun li m’iniex qed nifhem jiena pero` forsi s-Sur Galea jista' jiċċarali ftit il-ħsieb.  Jekk l-informazzjoni diġa` qiegħda on line,  għalfejn hemm il-ħtieġa li din tiġi ppubblikata?

  IS-SUR JOSEPH G. GALEA:  Jien m’iniex qed ngħid li għandi xi dritt sagrosant li ngħid x'inhu neċessarju u x’mhux.  Jien qed ngħid li aktar ma l-uffiċċju tiegħi jkollu dettalji, aktar wieħed ikun jista' jserraħ rasu li l-affarijiet mexjin skond ix-xewqa tal-Parlament.  Din il-biċċa xogħol inqalgħet għaliex konna qed naħsbu li wasal iż-żmien li apparti milli jippubblikaw x'ġara din is-sena, jippubblikaw ukoll il-comparison mas-sena l-oħra bħalma qiegħed isir fil-financial report on a vote to vote basis.

  ONOR. GEORGE PULLICINO:  Jiġifieri qed nifhem sew li l-aċċess għall-informazzjoni dwar il-cost centres huwa biss dwar din is-sena?  Dik hi l-informazzjoni li hemm available?  Jista’ wieħed jara informazzjoni tas-sena li għaddiet?

  IS-SUR JOSEPH G. GALEA: L-informazzjoni li jkollu captured it-Teżor m'hijiex se tisparixxi u nistgħu nassessjawha.

  ONOR. GEORGE PULLICINO:  Imma din proprju hija l-mistoqsija tiegħi.  Apparti mill-kumment li għadda s-Sur Gauci fejn qal f’ċerti każijiet ikun hemm cost centres li jinbidlu, jekk anke l-informazzjoni tas-sena ta’ qabel hija aċċessibbli on line, hemm ħtieġa partikolari li dawn ikunu ppubblikati?  Għax jekk xejn niddiskutu min għandu jkollu aċċess għal dik l-informazzjoni. Imma l-mistoqsija tiegħi hija li ġaladarba hemm l-aċċess għall-informazzjoni x'inhi l-ħtieġa li jkun hemm il-pubblikazzjoni.  Ladarba llum għandna mezzi li wieħed jista' jara informazzjoni on screen, ma naħsibx li għandna navvanzaw l-idea li l-pubblikazzjonijiet ikunu bulky, anke biex niffrankaw l-ispejjeż tal-karti.

  IS-SUR JOSEPH G. GALEA:  Mr Chairman, bil-permess tal-Kumitat, ħdejja hawn is-Sur Mallia li jista’ jispjega aħjar dwar dan.

  THE CHAIRMAN:  Is-Sur Mallia.

  IS-SUR PAUL MALLIA (Audit Manager): Dan l-aħħar konna qed nippruvaw nagħmlu value for money audit fuq cost centre and we wanted to go back five years biex naraw kemm intnefqu flus fuq dak il-cost centre. Veru li għall-current year nistgħu nidħlu u jkollna l-informazzjoni dwar kemm intefqu flus on a particular cost centre u forsi anke għas-sena ta’ qabel, imma għas-snin ta’ qabel ma nistgħux u jekk nitolbu l-informazzjoni lit-Teżor ma jagħuhilniex.  L-informazzjoni li ridna aħna kienet kemm intnefqu flus for these last five years fuq cost centre partikolari, pero` sibna diffikultajiet kbar.  Kieku din l-informazzjoni tkun published, kulma nagħmlu huwa li naqbdu l-financial report u jkollna l-informazzjoni available.  

  THE CHAIRMAN:  L-Onor. Gatt.

  ONOR. AUSTIN GATT:  Pero` din issolviha billi tagħmel aċċess għad-data l-antika mhux billi tippubblika. L-aktar l-aktar jekk hemm din id-data u tridu żżommuha itfgħuha fuq compact disk  u żommuha intom.  Imma ħalli niddimensjonaw ftit il-problema.  Per eżempju, il-ministeru tal-ġustizzja għandu vot tat-travel taħt il-ministeru.  Jiġifieri fl-estimi ta' l-2001, għandi kolonna 2001 - Estimi,  oħra 2000 - Expenditure (actual) u oħra 2000 (estimate).  Issa intom qed tgħidu li mhux biżżejjed li tgħid li l-ministeru tal-ġuztizzja kellu Lm4,000 għat-travel u nefaq Lm5,000 imma jrid jiġi ppubblikat ukoll kif intnefqu dawn il-Lm5,000.  Hux hekk?

  IS-SUR JOSEPH G. GALEA:  Mil-liema cost centre għaliex jista' jkun li l-Ministeru għandu żewġ dipartimenti.

  ONOR. AUSTIN GATT:  Iva, imma li qed ngħidu huwa li mhux biżżejjed li inti tgħid Lm5,000.  Jista' jkun li l-Attorney General, li huwa cost centre għal rasu, uża minn dawn il-Lm5,000.  Imma ħalli ninżlu f'livell ta' dettall.  The ordinary reader tal-financial report, inkluż kull deputat f'din il-Kamra, la għandu l-ħin u lanqas id-disponibbilta` biex jara dawn id-dettalji.  U huwa għalhekk li ultimament jeżisti l-Uffiċċju ta' l-Awditur Ġenerali biex hawnhekk ikollna the macro view, fis-sens li jiġi rrapportat li l-ministeru tal-ġustizzja kellu Lm4,000 u fil-fatt nefaq Lm8,000 u allura tqajjem alarm kbir.  Sakemm ma tinqabiżx is-somma vvotata, sinċerament ma naħsibx li l-gvern jimpurtah jekk ikunx nefaqhom l-Attorney General, il-Ministru, jew id-deputy Attorney General.  Li jimpurtah il-gvern hu li l-Ministru tal-Finanzi tah ammont ta’ flus u bene o male m’eċċedihx. Jien din hi l-opinjoni tiegħi at this level of scrutiny.  Issa jekk l-Awditur Ġenerali għandu aċċess għas-sistema tat-Teżor bil-cost centres broken down u minnhom qed jara li dawn il-flus ġew użati mill-mara tal-ministru u ma jkunx ġustifikat, allura jiġbed l-attenzjoni.  Pero` it should be by exception mhux li nipprintjaw all the existing data għaliex inkella nispiċċaw b'patafjun karti li ma jispiċċa qatt.  

  THE CHAIRMAN:  Forsi s-Sur Gauci jixtieq iwieġeb għall-mistoqsija li għamel l-Onor. Abela aktar kmieni.

  IS-SUR SAVIOUR GAUCI:  Fil-kwestjoni ta' monitoring aħna xi kultant nidħlu f'ċertu konflitt.  Li kien għalina tal-Finanzi nagħmlu monitoring ta’ kull dettall u nżommu r-riedni bħaż-żiemel, pero` imbagħad jiġi l-Uffiċċju tal-Prim Ministru b'ċirkolari daqshiex li titkellem dwar decentralisation, accountability, and so on and so forth, u allura jkollna nsibu t-triq tan-nofs.  Imma li kien għalina aħna nidħlu bir-ras fuq il-cost centre partikolari sakemm ma jiġux warajna ta' l-uffiċċju tal-Prim Ministru u jgħidulna li hemm it-tali permanent secretary qed jitlob li nagħtuh nifs, u hemm it-tali direttur ta’ dipartiment li għandu performance agreement u allura għandu ċerta leeway u responsabbilta` li ġġorr magħha wkoll id-doveri, u jitolbuna ma nonfħux minn wara dahru.  

  By the tenth day of the new month nirċievu direttament mit-Teżor il-figuri vot vot, item item, u niċċekkjaw fil-livell li qed jgħid il-Ministru Gatt fis-sens li naraw li jekk ikunu  għaddew tliet xhur, dan ikun nefaq bejn wieħed u ieħor one fourth tal-vot.  Pero` I focus by exception, mhux immur fuq il-cost centres kollha biex nara kif inhu sejjer, per eżempju, cost centre 5 tal-Health  - li huwa kbir minħabba li jaħseb għall-mediċini -  imma nagħmel highlighting ta' dak il-cost centre biss peress li hemm involut ammont kbir ta' flus u nara li l-commitments ma jaqbżux il-figura li ġiet approvata mill-Parlament biex la jkun hemm kontijiet fil-kexxun u lanqas pagamenti mhux imħallsa.  Dan il-monitoring aħna nagħmluh kull xahar.  

  ONOR. CARMELO ABELA:  Jien naħseb li biex wieħed jasal għat-triq tan-nofs kif qal tajjeb is-Sur Gauci, irid ikun hemm in place ċerta set-up f’kull dipartiment jew inkella taħt kull ministeru. Wieħed jista' anke jorbot l-internal auditors mal-kunċett biex jiċċekkjaw, pero` ma nafx jekk dawn jistgħux jidħlu fil-cost centres.

  IS-SUR SAVIOUR GAUCI:  Illum għandna żewġ directors; director financial administration f’dipartimenti kbar bħas-Sanita`, il-public works u xi tnejn oħra, u director corporate services li huwa nkarigat espressament mill-vot rispettiv biex jara l-items biss.  Fejn jidħlu d-dipartimenti, per eżempju, tal-finanzi fejn hemm id-dipartiment ta' l-income tax li għandu żewġ cost centres, wieħed fi Strada Merkanti fejn hemm il-capital transfer duty u l-ieħor il-Furjana, id-director general, li huwa l-Commissioner of Inland Revenue, għandu l-inkarigu li jara Ii t-two cost centres - semmejt dipartiment żgħir apposta - jinsabu mexjin on line.  Mill-finanzi għalkemm għandna aċċessibbilita` u jekk irridu nagħmluha, nippreferu li fejn naraw kollox miexi tajjeb by vote at macro level, ma ninżlux micro.

  ONOR. CARMELO ABELA:  Xtaqt hawnhekk norbot mal-punt li semma aktar kmieni l-Ministru Gatt.  Jien naħseb li bħala regola ġenerali wieħed m'għandux iħares lejn id-dettall u se nagħti eżempju.  Nagħtu kas li l-vot tas-safar tal-ministeru tal-ġustizzja - biex nibqgħu fuq dan l-eżempju - huwa ta' Lm5,000 u waqt li l-Finanzi jkunu qed jagħmlu wieħed mir-random checks tagħhom jaraw li dan il-ministeru jkun diġa` nefaq Lm7,000. Hemmhekk huma mal-ewwel jagħmlu l-mistoqsija imma mbagħad imorru fid-dettall tal-cost centre biex jaraw min nefaq aktar.  Kważi kważi tiġi mill-internal auditor jew inkella minn min hu responsabbli mill-finanzi fi ħdan il-ministeru li jara li jixgħel il-bozza l-ħamra ta' kif intnefqu u min nefaqhom, u jirrapporta lill-Finanzi, imbagħad jekk ikun il-każ jidħol l-Uffiċċju ta' l-Awditur, fis-sens li ma naħsibx li l-Uffiċċju ta' l-Awditur għandu “jinħela” biex jara għalfejn intnefqu Lm2,000 aktar.  Jekk imbagħad ma jitteħdux passi f'waqthom b'mod amministrattiv u sena wara, meta l-Awditur Ġenerali jkun qed jagħmel l-audit tiegħu, jiltaqa' ma’ din il-ħaġa, ovvjament jagħmel highlighting tagħha u jara x’kienet ir-raġuni.

  ONOR. AUSTIN GATT: Fil-fatt biex inkompli ma' dak li qed jgħid l-Onor. Abela, nista’ ngħid li din is-sena l-Ministeru li għalih responsabbli jien esperimentajna b’vot partikolari - Improvements to Property.  Dawn kienu jagħtuna madwar Lm2,000  spread fuq erba' dipartimenti.  Din is-sena, bi qbil mal-Finanzi, rajna li ngħaqqdu dan il-vot u xi żewġ voti oħra, taħt l-uffiċċju tal-permanent secretary.  Għaliex billi jkollok Lm1,000 taħt il-local councils department, Lm1,000 taħt l-Attorney General u Lm2,000 taħt il-qorti, fir-realta` ma jkollok xejn għaliex ma jservukx.  Mentri jekk ikolli Lm4,000 li nkun nista' nallakahom skond kif iqum il-bżonn, id-DCS -  u dan li kien qiegħed jgħid ġustament is-Sur Gauci dwar id-direttivi u l-insistenza ta' l-OPM fuq id-delegi r-responsabbilizzazzjoni ta' l-uffiċjali tal-gvern - jista' jgħid li f’dik is-sena partikolari għandu bżonn ibajjad l-uffiċċju tal-local councils mhux ta' l-Attorney General u jużahom għal hekk.  L-istess ħaġa nistgħu ngħidu għall-vot tat-travel.  

  The demands for travel change a lot u xi kultant trid tagħfas aktar fuq li jsiefer l-Attorney General u tnaqqas mis-safar tal-qrati. L-istess japplika fil-każ tal-vot tat-transport.  Jien naħseb li jrid ikun hawn din il-flessibbilta` u li d-DCSs li għandu l-gvern nagħmluhom responsabbli biżżejjed li dawn il-voti jimmeniġġjawhom, mhux skond kemm fasslu minn qabel bħala cost centre basis li se jonfoq l-Attorney General jew il-local councils, imma skond il-bżonnijiet li jinqalgħu fid-dipartiment.  Għalhekk jien ma naqbilx għal kollox ma' li ngħidu li l-cost centre għandu jkun the lowest level of reporting and the lowest level fejn it-tqabbil irid isir kważi perfettament għaliex nibża' li b’hekk kulma qed nagħmlu huwa li nibagħtu messaġġ ta’ “oqogħdu attenti, tiċċaqilqux mill-cost centres li għandkom anke jekk tibqgħu within your budgetary figures għaliex inkella se nirrapportaw fuqkom”.  U din lili sinċerament ibeżżgħani għaliex naħseb li joqtol ħafna l-inizjattiva.  Jien nemmen li fl-aħħar mill-aħħar l-interess tal-gvern huwa li jekk lil ministeru partikolari, għandu kemm għandu dipartimenti taħtu u għandu x'għandu cost centres taħtu, tah Lm1 miljun ma jonfoqx aktar minn hekk.

  THE CHAIRMAN: L-Onor. Hyzler.

  ONOR. GEORGE HYZLER:  Jiena rari kelli okkażjoni fejn ma qbiltx ma' l-Awditur Ġenerali, volidieri qed inħoss li għandi esperjenza ġdida.  Jien li rrid ngħid huwa li jekk din hija kwestjoni ta' kontroll, allura naqbel miegħu, pero` jekk  m'hijiex kwestjoni ta' kontroll, jiġifieri jekk l-informazzjoni hija xorta available għall-Awditur Ġenerali imma jrid jinżel daqsxejn taħt il-wiċċ biex jeħodha, allura d-domanda ovvja hija at what price għaliex fl-aħħar mill-aħħar kollox għandu prezz u jiena għandi nifhem li din it-tip ta' rakkmandazzjoni timporta prezz biex tingħata għaliex ma naħsibx li hemm xi diffikulta` fil-prinċipju min-naħa tat-Teżor li din l-informazzjoni tingħata imma qed jgħid li biex jagħtiha se tinvolvih ċertu ammont ta' xogħol.  

  Fl-aħħar mill-aħħar mill-punto di vista tal-Membri tal-Parlament, frankament jien ma naħsibx li sta għalina li nagħmlu skrutinju daqshekk profond, imma sta għall-awdituri biex jagħmlu dan it-tip ta' skrutinju.  Jiena, forsi għaliex daqsxejn xjettiku di natura, m'iniex konvint li nagħmlu l-iskrutinju li għandna nagħmlu anke bl-informazzjoni li għandna at macro level.  Voldieri jekk l-Awditur Ġenerali jikkonvinċini li din l-informazzjoni għandu bżonnha għax altrimenti ma jistax jeżerċita l-kontroll li huwa mgħobbi bih, allura naqbel miegħu, pero` jekk l-Awditur Ġenerali jgħidli li huwa jista’ jagħmel ix-xogħol tiegħu xorta waħda, pero` jrid li din l-informazzjoni tkun ippubblikata minħabba fina, nirringrazzjah xorta waħda tar-rakkmandazzjoni tiegħu pero` ngħidlu li jekk hemm prezz li jista' jkun sinifikanti, allura naħseb li nistgħu ngħaddu mingħajrha.  

  Nibża' wkoll, kif qal tajjeb l-Onor. Gatt, li b’hekk inkunu qed ngħaddu messaġġ lid-DCS ta' kull ministeru biex ma jilagħbux bil-virements għaliex hemm xi ħadd fuqhom li se joqgħod jiċċekkja eżattament kif se jintnefqu l-flus fuq kull cost centre u li jinxtegħlu l-bozoz ħomor, liema messaġġ naħseb li huwa ħażin.  Jiena llum sirt irrassenjat li DCS tajjeb huwa dak li kapaċi jilgħab bil-virements għaliex sfortunatament, jew fortunatament, l-estimi u l-attwalita` mhux dejjem jimxu id f'id kif mixtieq.

  THE CHAIRMAN:  L-Onor. Abela.

  ONOR. CARMELO ABELA:  Jekk fhimt tajjeb, is-Sur Mallia qal li għalkemm l-informazzjoni li riedu kienet teżisti, kien hemm diffikultajiet biex l-NAO ikollu aċċess għaliha.  Jien naħseb li din tista’ tiġi solvuta b’sempliċi  komunikazzjoni u rikonoxximent minn kulħadd li n-NAO qiegħed hemmhekk biex jagħmel xogħlu.  Pero` apparti minn dan, hawnhekk qisha qed tqum l-issue ta’ jekk għandniex tibqa' s-sistema ta' cost centres jew jekk għandux ikun hemm din il-kwantita` ta' cost centres.  Jien naħseb li biex il-Kumitat jiddiskuti dan, irid ikun hemm ftit aktar preparazzjoni.

  THE CHAIRMAN:  Il-Membri qegħdin f'pożizzjoni li jaslu għal xi forma ta' rakkmandazzjoni fuq din l-issue tal-cost centres?  Is-Sur Galea. 
  IS-SUR JOSEPH G. GALEA:  Mr Chairman, apparti mill-fatt li l-polemiki ma jwasslu mkien u ma nixtieqx li nidħlu f’xi polemika, irrid ngħid li s-sitwazzjoni min-naħa ta' l-audit hija li l-informazzjoni hija available mingħajr interruzzjoni - almenu f'dawn l-aħħar ħames snin għaliex qabel konna rridu ndumu nfittxu -  u jekk ikun hemm xi item li tista' tiġbdilna l-attenzjoni nistgħu anke mmorru at source u naraw l-invoices eċċ. L-argument li konna qed nagħmlu qabel huwa li għada pitgħada fuq l-istess operat inkunu f'pożizzjoni li nagħmlu aktar paraguni dwar xi jkun intnefaq, pero` qed jiġi spjegat li l-Parlament ma jħossx in-neċessita` li jinżel f'dawk il-livelli kollha ta' dettall.  

  Ħafna drabi ġieli nsibu li bil-cost centres b'kollox jintnefaq aktar jew anqas u għalkemm ir-raġunijiet għal dan jistgħu jkunu varji, nibża' li ħafna drabi tkun għaliex ma jkunx hemm preparazzjoni meta jinħadmu l-figuri.  Jien napprezza d-dibattitu li sar u l-interess li tqajjem minħabba li aħna qed nippruvaw inżommu livelli li qabel l-awditur ma kellux il-mezzi biex jidħol fihom, pero` la l-Parlament huwa kuntent li filwaqt li l-estimi qed jiġu ppreżentati bil-cost centres, il-financial report qed jiġi reported by ministry, jiena ma nista' ngħid xejn aktar għaliex wara kollox din hija policy u l-kontrolli tiegħi m'humiex qed jiġu mittiefsa biha.  Naħseb li nista' nieqaf hawnhekk.

  THE CHAIRMAN:  Hawn aktar kummenti?  Jidher li m’hawnx u għalhekk nistgħu nikkonkludu dan l-item tal-cost centres u ngħaddu għall-item li jmiss li huwa telephone lines with overseas dialing facilities.  Naħseb li jkun tajjeb li hawnhekk nistiednu rappreżentanti mill-Uffiċċju tal-Prim Ministru sabiex jingħaqdu magħna madwar il-mejda.

Is-Sur Anthony Mifsud ħa postu madwar il-mejda.

  THE CHAIRMAN:  Qabel niftħu l-item għad-diskussjoni nixtieq nistaqsi jekk fid-dawl tar-rapport li qegħdin niddiskutu kienx hemm xi direttivi ġodda li nħarġu min-naħa ta' l-OPM anke in conjunction mal-Minsteru tal-Finanzi, ħalli dan il-Kumitat ikun aġġornat qabel jibdew isiru mistoqsijiet min-naħa tal-Membri.  Is-Sur Scicluna.

  IS-SUR JOSEPH SCICLUNA:  Mr Chairman, fil-fatt fit-22 ta' Frar li għadda l-Ministeru tal-Finanzi ħareġ a letter circular to all permanent secretaries and directors corporate services fejn essenzjalment ġbidnilhom l-attenzjoni tagħhom għall-concern li kien qed jesprimi l-Awditur fir-rapport tiegħu, fakkarnihom fir-regolamenti li diġa` jeżistu, jiġifieri li l-kap tad-dipartiment jew xi ħadd imqabbad minnu huwa responsabbli li jiċċertifika li t-telephone bills saru on official business u li fejn ma jkunux saru on official business l-individwu li jkun għamel l-international calls jirrifondi l-flus.  Fakkarna wkoll lid-directors corporate services li filwaqt li huma għandhom id-delegated authority li japprovaw id-debarring of overseas lines, għandhom ukoll ir-responsabbilta` li jaraw li qegħdin jimxu mar-regolamenti.  Tlabnihom ukoll jagħmlu r-review li talab l-Awditur Ġenerali fir-rapport tiegħu fuq formoli ad hoc, liema review għandha titlesta sas-6 ta' April. 

  THE CHAIRMAN: Jiġifieri qegħdin titolbu feedback minn kull ministeru?

   IS-SUR JOSEPH SCICLUNA:  Minn kull ministeru through the director corporate services.  

  THE CHAIRMAN:  Is-Sur Mifsud.

  IS-SUR ANTHONY MIFSUD (Direttur Ġenerali fl-Uffiċċju tal-Prim Ministru):  Sur President, bħala OPM l-aħħar ċirkolari li ħriġna tmur lura għat-28 ta' Frar 1984 fejn ġew elenkati l-punti li semma' is-Sur Scicluna u li minn dak iż-żmien 'l hawn ir-responsabbilta` għal faċilitajiet ta' telephones saret kompitu tal-Ministeru tal-Finanzi.  L-OPM jidħol fihom biss mil-lat ta' conditions of service meta jkun hemm kuntratti ta' diretturi u kulmin hu ntitolat għal debarring ta' telephone.  

  THE CHAIRMAN:  X'inhi l-pożizzjoni fuq it-telephones ċellulari li għandhom il-ministeri individwali u uffiċjali governattivi?

  IS-SUR ANTHONY SCICLUNA:  Ma jidhirlix li teżisti policy ad hoc bħalma teżisti għad-debarring.  Ġeneralment l-użu tal-mobile telephones huwa iżjed ristrett, jiġifieri m'hemmx in-numru ta' faċilitajiet li hemm f'dawk li huma debarred telephone lines.  

  THE CHAIRMAN:  Teżisti statistika ta' kemm hemm cellular phones available fid-diversi ministeri?

  IS-SUR JOSEPH SCICLUNA:  Niddubita.

  THE CHAIRMAN:  Jiena naf li din dejjem kienet a sore point taħt diversi amministrazzjonijiet jiġifieri m’iniex qed inkun politiku f'dan li qed nistaqsi, pero` naf li għalkemm ikun hemm regolamenti to a certain effect, ħafna drabi dawn ir-regolamenti jiġġebbdu b'mod flessibbli ż-żejjed u naħseb li jkun tajjeb jekk forsi min-naħa tal-Ministeru tal-Finanzi jħarsu wkoll lejn dan l-aspett.  Jien m’iniex qed ngħid li min suppost għandu aċċess għal din il-faċilita` m'għandux iżommu, imma qed ngħid fid-dawl ta' l-istatistika li kellna fuq it-telephones infushom naħseb li l-lok għall-abbuż jista' jibqa' dejjem hemmhekk.  Għalhekk ġaladarba qed isir dan it-tightening up mal-ministeri konċernati, ikun tajjeb li fid-dawl ta' l-avvanzi tat-teknoloġija nħarsu lejn loophole ġdida li jista' jkun hemm li anke tagħti lok għal abbużi ġodda.  

  Hawn kummenti min-naħa tal-Membri? Il-Ministru Gatt.

  ONOR. AUSTIN GATT:  Ippermettili nkun ftit xettiku fuq din it-tip ta' analisi, u xettiku għal żewġ raġunijiet.  L-ewwelnett fl-opinjoni tiegħi naħseb li qisna għadna nittrattaw it-telephone bħala xi lussu u sekondarjament ma nistax nifhem x'rilevanza għandha llum li niċċekkjaw jekk xi ħadd għandux international line meta l-policy ta' kull gvern hija li kull ħaddiem mas-servizz pubbliku possibbilment ikollu aċċess għall-internet.  Jiġifieri minn naħa qed ngħidu li kulħadd għandu jkollu aċċess għall-internet li bażikament hija international line miftuħa kullimkien 24 siegħa għaliex hekk wieħed irid jagħmel telefonata minn fuq l-internet jista’ faċilment jagħmilha mingħajr problemi ta' xejn, u fl-istess ħin ngħidu li rridu nagħmlu d-double zero barring.  Lili li jippreokkupani m’hux li jkun hemm 300 linja bid-double zero debarred imma l-analisi finanzjarja ta' kemm over the last five years żdied il-cost ta' l-international calls over the last five years.  Fil-fatt dan żdied?  U jekk żdied minn fejn żdied?  Mil-liema ministeri jew dipartimenti żdied?  

  Jien ma nistax nimmaġina li hemm xi ħadd fil-Foreign Office, neskludi l-messaġġiera u lil min jagħmel it-te`, li m'għandux international line. Lanqas ma nista’ nimmaġina numru ta' postijiet kruċjali, bħas-Central Bank u l-MFSC li ma jkunux il-ħin kollu on international telephone lines.  Jiġifieri lili ma jippreokkupanix in-numru u min għandu aċċess, imma jippreokkupani jekk is-sena l-oħra l-gvern nefaq Lm1 miljun f’overseas calls filwaqt li s-sena ta' qabel nefaq Lm0.5 miljun.  Imma dan hu li fil-fatt qed jiġri?  Imbagħad immorru għall-argument ta’ l-aċċess.  

  Jiena hawnhekk fuq ir-rapport rajt li l-Ministeru tal-Ġustizzja - sinċerament ma kontx naf bih qabel -  hemm żewġ general lines li huma double zero debarred.  I don't know what this means, pero` qed nassumi li dan ifisser li huma aċċessibbli għal kulħadd.  Issa ejjew ngħidu li dawn jinqatgħu, kif nimmaġina li għandhom jinqatgħu skond id-direttivi tal-Finanzi, b'xi mod immaġinabbli xi ħadd jippretendi li jkun hemm messaġġier - ħa nieħu eżempju esaġerat - li jrid jagħmel telephone call u jiġi l-uffiċċju u jistaqsini jekk jistax iċempel barra minn Malta u jien ngħidlu li ma jistax?  L-importanti mhux fejn qiegħed placed it-telephone imma kemm qed nonfqu flus f’international calls. Id-dinja llum naħseb li nbidlet xi ftit u l-fatt li jiena jkolli  aċċess għal international telephone line does not mean anything.  Ħalli nieħu eżempju ieħor fuq iċ-ċellulari.  

  Nassumu li l-private assistant tiegħi, li għandu dritt għal telephone ċellulari,  tagħmillu t-telephone double zero barred, imbagħad ikun imsiefer miegħi, xi ħadd iċempillu local call u jispiċċa jħallas hu ta’ international call!  Illum is-sistemi tant tbiddlu li m’huwiex faċli li tgħid taqbad u taqta' d-double zero.  Jien naħseb li international calling sar a very normal tool tax-xogħol ta' kulħadd.  Per eżempju, nirrealizzaw li biex jien mill-uffiċċju nibgħat e-mail, per eżempju liċ-chaimran, din tmur Amsterdam u tiġi lura?  Jiġifieri fl-opinjoni tiegħi, we should monitor the cost more than anything else.

  THE CHAIRMAN:  L-Onor. Abela.

  ONOR. CARMELO ABELA:  Jiena b'mod ġenerali naqbel mal-Ministru Gatt, fis-sens ta’ għalfejn inġibdet l-attenzjoni tagħna għal dan.  Għaliex hemm min mhux qed jimxi maċ-ċirkolari li ħarġet fl-1984 jew għaliex kien hemm xi kontijiet esaġerati ta' ċerti telefonati li saru għal barra?  Naħseb li jkun interessanti li naraw il-comparison tan-nefqa kif kienet u kif inhi llum.  Tajjeb hawnhekk infakkar ukoll li t-telephone tagħna l-Membri Parlamentari huwa barred għal telefonati għal barra minn Malta.  Jien naħseb li aktar milli l-kwantita` ta' linji aktar ikun tajjeb li nħarsu lejn il-kwantita` ta' flus li qed nonfqu.  Jekk nafu li qed isiru ċerti abbużi għaliex hemm min qed jagħmel telefonati personali għal barra minn Malta, allura naraw min hu responsabbli li jara li dawn l-affarijiet ma jsirux.  Kif qal l-Onor. Gatt aktar kmieni, forsi jkun hemm xi darba fejn jiġi xi ħadd fuqek u jitolbok jagħmel telefonata għal barra għaliex għandu l-mara msiefra u forsi dak li jkun jagħlaq għajnejh, imma jekk dawn qed isiru b'mod regolari naħseb li għandha tinxtegħel il-bozza l-ħamra u min hu responsabbli għandu jara min għamel dawn il-calls. 

  THE CHAIRMAN:  Is-Sur Galea.

  IS-SUR JOSPEPH G. GALEA:  Mr Chairman, bħalma jidher fir-rapport dan l-eżerċizzju dħalna għalih għal diversi raġunijiet, fosthom dik li kemm il-gvern kif ukoll il-Parlament dejjem jgħidu li hemm bżonn li jekk hemm infiq żejjed wieħed jikkontejnjah.  Pero` ir-raġuni primarja għalfejn l-uffiċċju tiegħi daħal għal dan l-eżerċizzju kienet dik ta’ compliance testing.  Aħna m'aħniex qed nidħlu fil-policy ta’ min għandu jkollu telephone bid-double zero debarred, pero` hemm regolament li jgħid li biex ikollok dik il-faċilita` irid ikollok l-awtorita`.  Meta bdejna nagħmlu sample testing sibna li f'ħafna każi ma kienx hemm din l-awtorita`.  Mir-riċerka li għamilna u mir-returns li daħlulna ksibna dawn ir-riżultati.  Min-naħa ta' l-Awditur, dan m’huwiex aċċettat bħala compliance mhux għaliex qed ngħidu li hemm il-kwantita` imma għaliex hemm min qed juża din il-faċilita` mingħajr l-awtorita` mitluba fir-regolamenti.  Fir-rapport qed ngħidu wkoll li “cases have already been identified where telephone numbers have not been included in the list submitted by directors corporate services”.  U dan jinkwetani aktar u aktar għaliex juri li b’din l-informazzjoni jiena ġejt żgwidat u qed niżgwida lilkom ukoll.  Allura l-oġġettiv ta’ dan kollu m’huwiex li ngħidu min għandu u min m‘għandux ikollu din il-faċilita` u kemm qed jonfoq - dik hija biċċa xogħol kbira ħafna għaliex imkien m'hemm breakdown u biex taqbad kull kont u tara liema huma r-rentals, liema huma local calls u liema huma overseas trid numru ta' nies għal tul ta' żmien -  imma jekk hemmx awtorita`.  

  Il-fatt li l-internet jista’ jintuża biex wieħed jaqbad ma’ barra naħseb li m'hijiex problema għaliex dik ma żżidx l-ispejjeż; tkun daqslikieku qed tagħmel local call.  Nerġa’ ngħid li d-diffikulta` tagħna qiegħda f’li hemm min għandu l-faċilita` ta’ overseas line mingħajr m’huwa awtorizzat.  Rigward il-kwalita` tal-faċilita` l-ġdida tal-mobile phones ma dħalniex fiha, pero` skond ma ġie ndikat hawnhekk jidher li hemm il-lok li din tiġi regolarizzata wkoll biex naraw li jkun hemm compliance ma' l-użu ta' dawn il-faċilitajiet.

  THE CHAIRMAN:  L-Onor. Pullicino.

  ONOR. GEORGE PULLICINO:   Jekk wieħed iħares lejn it-tieni kolonna li hemm fit-tabella ta’ paġna 53 jara li n-number of lines f’ħafa każi ma jaqblx mat-total.  Dan ifisser li lanqas ġiet identifikata l-linja fejn hi?  Per eżempju, f’din it-tabella hawn imniżżel li fis-segretarjat tiegħi hemm ħames linji għal barra - sinċerament ngħid li  jien lanqas biss naf li hemm daqshekk - u tnejn biss ġew located għaliex it-tlieta l-oħra lanqas biss ġew identified.  Issa jien nista’ ngħid li meta dħalt għal din ir-responsabbilita` lanqas biss kelli uffiċċju, jiġifieri effettivament naħseb li min fittex lanqas jaf minn fejn għaddejjin il-linji jew x'linji għaddejjin.  Qed ngħid dan  għaliex skond din it-tabella jidher li hemm ruxmata linji li ma ġewx traced.  Dan xi jfisser?   Apparti minn hekk jiena naqbel ma’ dak li qal aktar kmieni l-Onor. Gatt, jiġifieri li hawnhekk aktar minn kemm hemm linji għal barra, aktar għandna niddiskutu x’qed ikun l-effett tagħhom.  Aħna ma jeffettwaniex jekk ikunx hemm 10 jew 20 linja għal barra imma jeffetwana jekk il-ħlas għat-telefonerija għal barra qed jirdoppja kull sentejn.

  THE CHAIRMAN:  L-Onor. Abela.

  ONOR. CARMELO ABELA:  Jekk wieħed iħares lejn is-sors ta’ din l-informazzjoni jara li din ġiet through replies to questionnaire.  Issa jiena ma neħodhiex bi kbira li jekk kien hemm mistoqsija dwar kemm għandhom linji għal barra jkun hemm xi ħadd li għaliex jara ħames settijiet ta’ telephones jgħid li hemm ħames linji għal barra meta fil-verita` tnejn minnhom biss ikunu ... (Interruzzjonijiet) Le, ma jistax ikun hekk?

  IS-SUR JOSEPH G. GALEA:  Hawnhekk m’huwiex il-każ; fil-fatt mit-testing li għamilna rriżulta li n-numru huwa akbar minn hekk.  

  ONOR. CARMELO ABELA:  Jista' forsi l-Uffiċċju ta' l-Awditur Ġenerali jagħmel is-submissions tiegħu biex jekk iħoss li hemm ċerti regolamenti li forsi ġew outdated jew superseded jew inkella hemm bżonn ta' revision fihom, jibgħat messaġġ f'dan il-każ lill-OPM u lill-Finanzi ... (Interruzzjonijiet)  Le, jekk l-awditur fil-findings tiegħu jsib dawn l-affarijiet, jiġbed l-attenzjoni ta’ l-OPM li ċ-ċirkolari li kien ħareġ fl-1984 issa għadda żmienha.

  THE CHAIRMAN:  L-Onor. Gatt.

  ONOR. AUSTIN GATT:  Mr Chairman, proprju fuq dan il-punt li ridt nitkellem.  Il-fatt li hawnhekk qed nitolbu compliance ma' ċirkolari li ħarġet fl-1984, naħseb li says everything. Fl-opinjoni tiegħi qegħdin f'sitwazzjoni redikola fejn fl-2001 qed nitolbu compliance ma’ ċirkolari li ħarġet fl-1984.  Issa dan m'huwiex tort ta' l-Awditur Ġenerali, ħalli nkunu ċari. 

  IS-SUR JOSEPH SCICLUNA:  Imma dawk huma r-regolamenti.

  ONOR. AUSTIN GATT: Iva, imma dawk mhux kmandamenti. Anke fil-każ tal-kmandamenti qabel kienu jgħidu li għandna nsumu 40 ġurnata u  issa qed insumu jumejn!  Wasal iż-żmien li l-OPM f'diskussjoni mal-Finanzi jarmu kollox mhux jerġgħu joħorġu ċirkolari "to comply with 1984"!  Qattgħu kollox -  nispera li din tkun ir-rammandazzjoni ta' dan il-Kumitat - u għamlu regoli ġodda taking into consideration ir-realtajiet tal-lum.  Għaliex jiena nġib għajnejja wara widnejja kif fis-servizz pubbliku kollu kulma hemm huma biss 675 overseas line!  

  IS-SUR JOSEPH G. GALEA:  Qed insibu aktar.

  ONOR. AUSTIN GATT:  Anke jekk issibu d-doppji lili ma ġġiblix għajnejja wara widnejja!  Imbagħad minn dawn is-675 telephone line, kulma għandna 180 fax line!  Jekk inhu veru jmissna nistħu!  Dan ifisser li m'aħna nikkomunikaw ma' ħadd ħlief internament bejnietna.  Anke jekk issibu t-tripplu ta’ fax lines m‘huwiex biżżejjed.  Jekk kull desk officer li hemm fil-Foreign Office m'għandux fax tiegħu, qegħdin lura.  Ma jistax ikun m'għandekx fax miegħek!  Jiġifieri dawk in-numri għaliha huma negattivi mhux pożittivi!  Imbagħad jekk naqblu li nagħmlu din ir-rakkmandazzjoni tidħol il-kwestjoni ta' kontroll; kif uffiċċju li għandu fax, anke jekk għandu waħda, se jikkontrolla lil min qed jużaha?  There's only one way we can go forward on control, and that is financially.  Jien naħseb li llum kull uffiċċju għandu fax, anke jekk mhux irrapportat hawn.  Ma jistax ikun li f'uffiċċju tal-gvern ma ssibx fax!  U jekk għandek fax bilfors trid tħalli international access u allura bilfors se jkollok access minn kulħadd.  Għalhekk the way it should be controlled, fl-opinjoni tiegħi fid-dinja tal-lum, is not by numbers but b‘kemm qed tonfoq. I think that that’s the way we should go about it; we can't do otherwise.  

  THE CHAIRMAN:  Aktar kummenti?  L-Onor. George Hyzler.

   ONOR. GEORGE HYZLER:  Mr Chairman, frankament hawnhekk m’iniex qed naqbel ma' sħabi mija fil-mija għaliex lili jippreokkupani ftit il-fatt li aktar min-nofs l-overseas lines li hemm fis-servizz pubbliku ma ġewx approvati mill-permanent secretary.  Mill-bqija rigward kwestjoni ta' kontroll naħseb li hija xi ħaġa li ma tantx jien konvint minnha - l-Awditur Ġenerali ma daħalx fiha - għaliex ma tantx naħseb li wieħed jista' jikkontrolla daqstant l-użu tat-telephones.  Kif diġa` għedt, kollox għandu cost u jekk tiġi biex tipprova tikkontrolla jista' jkun li l-cost tal-kontroll u fejn tista' tasal fl-agħar ipotesi, jissupera l-vantaġġi li tista' tieħu. Fl-ekonomija jgħallmuk li jekk trid tista' tagħmel sistema ta' kontroll ta' xi ħadd li jibblakka ż-żraben Strada Rjali, pero` l-cost ta' dak il-kontroll jista' jkun li jkun għoli wisq għall-benefiċċju li tista' tieħu minnu.  Jiġifieri filwaqt li naqbel perfettament ma' l-Onor. Gatt dwar kif għandhom jinżammu l-kontrolli fuq it-telefonati għal barra, overseas telephone line li qed iħallas għalih il-gvern, u fl-aħħar mill-aħħar il-poplu, għandu jkun awtorizzat, għaliex inkella jista' jkun hemm lok għal abbuż.  

  Kif qal l-Onor. Abela, filwaqt li l-free telephone facility li għandhom il-Membri tal-Parlament huwa ristrett, għandek numru ta' linji li m'għandniex idea, almenu skond dan ir-rapport, fejn qegħdin.  U hawnhekk jiena nqajjem question mark ta' għaliex dawn it-tip ta' questionnaires ma jitteħdux b'iżjed serjeta`; ma naħsibx li huwa daqshekk diffiċli għall-permanent secretary u għad-DCS ta' kull ministeru li jgħid kemm għandu linji!  Jien naħseb li dan l-aspett ta' l-awtorizzazzjoni għal kull linja, għandu jiġi enforzat; m'huwiex każ ta' jekk huwiex outdated jew le.   Jien naqbel li huwa outdated li naħsbu fil-kontrolli esaġerati fuq il-calls, pero` li linja li hija mogħtija mill-gvern lil dipartiment ma nafux fejn qiegħda u ma nafux min awtorizzaha, jekk hija awtorizzata, naħseb li tqajjem ftit domandi li ta' min wieħed isegwihom.

  THE CHAIRMAN:  Hawn iżjed kummenti?  L-Onor. Pullicino.

  ONOR. GEORGE PULLICINO:  Mr Chairman, punt li nara ftit stramb huwa li jekk teżamina ftit din it-tabella tara li hemm każi fejn fil-kolonna tan-"no approval" hemm "0" li jfisser li kien hemm approval, imbagħad issib li ma jafux fejn huma l-linji!  Allura jekk ingħata l-approval fuqxiex ingħata?  (Interruzzjonijiet)    No approval ifisser li huma kollha approvati.  Issa jekk huma kollha approvati, kif fil-kolonni ssib li hemm linji li lanqas biss ġew located?  I find this very strange, għaliex jekk ġew approved kulma jrid jagħmel xi ħadd huwa li jċempel u jalloka fejn hi l-linja, jew inkella jċempel numru partikolari tal-Maltacom u jgħidulu huma fejn hi.

  ONOR. CARMELO ABELA:  Mr Chairman, li m'iniex nifhem jien huwa xi jrid ifisser l-Awditur b"reason for approval".  Jien qbilt ma' ħafna minn dak li qal l-Onor. Gatt, pero` ma qbiltx miegħu meta qal li l-ammont ta' linji overseas huma ftit, komparati ma' kemm hemm nies jaħdmu fis-servizz pubbliku.  Jien ma naħsibx li l-ħaddiema tal-public works li jaħdmu fuq barra jew l-għalliema għandhom ikollhom linja f'kull klassi għalkemm naqbel li dawk li jaħdmu fil-Ministeru għall-Affarijiet Barranin ikollhom biżżejjed linji biex ikunu jistgħu jinqdew b'mod komdu.  Madankollu xorta waħda naħseb li kull linja jrid ikollha l-approval neċessarju.  Qed nifhem tajjeb li b'reason for approval irridu nfissru li hemm ċerti linji li m'hemmx għalfejn approval għalihom u hemm oħrajn li jrid ikollhom l-approval?  Jien ngħid li għandu jkun hemm approval għal-linji kollha.  

  THE CHAIRMAN:  Iktar kummenti?  Is-Sur Galea.

  IS-SUR JOSEPH G. GALEA:  Nerġa' ngħid li dan l-eżerċizzju sar biex naraw jekk hemmx compliance mar-regolamenti li ħarġu kemm minn Kastilja kif ukoll mill-Ministeru tal-Finanzi.  Ir-raġuni sintendi kienet li dak iż-żmien forsi l-expenditure ta' overseas calls kien qawwi u allura kien hemm bżonn ta' kontroll.  U min jagħti l-awtorita`, mhux sempliċiment jiffirma biċċa formola imma jrid jagħti r-raġuni għaliex.  Minn testing li għamilna biex naraw il-compliance tar-returns sibna area office, mingħajr ma nsemmi d-dipartiment, double zero barred u b'kont kbir ta' overseas calls għaliex ma kienx hemm dan il-kontroll.  This triggered off il-ħsieb li jista' jkun hemm każi fejn ċerti spejjeż li suppost qed jagħmilhom il-gvern, qed jagħmilhom ħaddieħor b'abbuż mis-servizz li għandu.  Dik kienet ir-raġuni li kompliet issaħħilna l-opinjoni li għandna mmorru further.  Pero` fl-intervall, il-Ministeru tal-Finanzi, permezz tal-permanent secretary, ħareġ żewġ ċirkolarijiet fejn indirizza l-ħsieb li wrejna aħna fir-rapport, jiġifieri li għandhom jiġu ndirizzati dawn il-problemi.

  THE CHAIRMAN:  L-Onor. Gatt.

  ONOR. AUSTIN GATT:  Mhux biex nargumenta, pero` aħna qegħdin nirrealizzaw li llum kull uffiċċju li għandu computer għandu telephone line?  Kulma trid tagħmel huwa li taqla' l-jack tal-computer u ddaħħal il-jack tat-telephone. (Interruzzjonijiet)  Le, mhux local.  Jekk għandi modem ma jistax ikolli local line.  Dażgur li m'hijiex local!  (Interruzzjonijiet)  Jien għandi erba' international telephone lines fl-uffiċċju tiegħi; tnejn għall-modems tal-computers għaliex għandi żewġ computers separati, it-telephone normali u l-fax line.  Issa any health clinic jew area office li hu armat bil-computer, l-aċċess huwa internazzjonali inkella m'għandhomx aċċess għall-internet, jibqgħu biss bl-aċċess ta' l-intranet.  

  IS-SUR JOSEPH G. GALEA:  Naħseb li m'aħniex niftehmu u fil-każ nikkoreġu ruħna.  Meta taqbad mal-computer tkun qed taqbad through the local network, u l-local network safejn nafu, almenu mill-pubblikazzjoni li għandna, huma at local call rates.

  ONOR. AUSTIN GATT:  Iva, it's an international network with local call rates.  Pero` you have an international line available.  Din hi d-differenza.

  ONOR. JOSEPH G. GALEA:  Imma t-telephone lines li għandhom id-debarring tad-double zero wieħed jista' jabbuża minnhom u jagħmel international calls which are very costly.

  ONOR. AUSTIN GATT:  Sur Galea, naħseb li m'intix tifhimni.  Jekk uffiċċju għandu computer b'aċċess għall-internet, kif nemmen li kull uffiċċju għandu jkollu, għandu automatic access to international dialing.  Bilfors li hu hekk għaliex inkella ma tkunx tista' jaħdem.  Ladarba għadek aċċess għall-ISP tiegħek, li għall-grazzja ta' l-argument jista' jkun qiegħed l-Amerika -  m'għandux bżonn ikun ISP Malti, jista' jkollok l-AOL jew il-Yahoo - malli tagħtih l-aċċess għall-internet, bilfors li trid tagħtih aċċess għall-international telephone line.  Allura kulma trid tagħmel huwa li taqla' l-jack tal-computer u ddaħħal il-jack tat-telephone.  This is all it needs, apparti mill-fatt li jekk tkun taf tuża ftit il-computer tista' tuża l-computer bħala telephone ukoll.

  ONOR. GEORGE PULLICINO:  Biex inkompli ma' dan li għadu kemm qal l-Onor. Gatt irrid ngħid li issa qed nirrealizza fejn jistgħu jkunu dawn il-ħames linji li suppost għandi fis-segretarjat tiegħi; żewġ modems, linja fuq id-desk, linja għand il-personal assistant u fax.  Jien ma nistax nifhem kif jista' jkollok access għall-internet mingħajr ma jkollok international line.  

  ONOR. AUSTIN GATT:  Is-sistema li għandna hawn Malta hija li l-intranet tagħna tmur Amsterdam; biex jien nibgħat e-mail mill-Belt għall-Furjana l-ewwel trid tmur Amsterdam u terġa' tiġi.  Pero` fl-internet, l-ISPs tagħna have an international link.  Bilfors, għax inkella ma jikkomunikawx mad-dinja.  L-international link tagħna hija tramite t-Telecom Italia imbagħad tidħol fil-cable network minn hemm 'il fuq.  So to access internet you need an international line.

  ONOR. GEORGE PULLICINO:  Kieku m'hijiex hekk, kieku r-rata li wieħed iħallas biex jidħol fuq l-internet hija r-rata ta' call normali li tagħmel lil Ċetta u Peppa.  

  THE CHAIRMAN:  Fid-dawl tal-punti li tqajjmu llum, mingħajr ma mmorru lura fuq dak li talab is-Sur Scicluna min-naħa tiegħu, naħseb li jkun ta' utilita` għal dan il-Kumitat jekk ikollna idea tat-telephone costs incurred mid-diversi ministeri.  Ma nafx jekk dan jistax isir anke fuq livell komparattiv, ġaladarba din l-informazzjoni ma kenitx tintalab qabel.  Naħseb li dan biss jista' jservi ta' xi forma ta' gwida għall-Kumitat biex jinvestiga aktar fid-dettall.  Jien xorta naħseb li regardless mill-policy li wieħed irid jimxi biha u  regardless ta' dak li jista' jkun qed jiġi abbużat anke llum il-ġurnata stess bl-avvanzi teknoloġiċi li saru, il-fatt li kif qal l-Awditur u li semma' wkoll l-Onor. Hyzler, jiġifieri li l-compliance ma kenitx qed tiġi aderita naħseb li għandu jiġi trattat.  

  L-Onor. Hyzler.

  ONOR. GEORGE HYZLER:  Fil-fatt dan hu li kont se ngħid. Fl-aħħar mill-aħħar l-iskop ta' l-eżerċizzju huwa l-compliance.  M'hemm l-ebda raġuni għaliex m'għandniex nosservaw il-compliance at this point, indipendentement mill-fatt li huwa desiderabbli li jkun hemm iżjed użu tat-telephones.

  THE CHAIRMAN:  Is-Sur Scicluna.

  IS-SUR JOSEPH SCICLUNA:   Mr Chairman, fil-fatt il-kwestjoni ta’ l-approvals hija ndirizzata fiċ-ċirkolari li ħriġna, jiġifieri tlabnihom biex jaraw li fejn m’hemmx approval, din tiġi obtained.

  THE CHAIRMAN:  Hawn iżjed kummenti? Jidher li m’hawnx għalhekk nirringrazzja lil kulħadd u naġġorna l-laqgħa għal nhar l-Erbgħa, 4 ta' April, 2001 b’aġenda li tiġi komunikata aktar tard.

Fit-8:40 p.m. il-Kumitat aġġorna.

